
КОМОРА НА ОВЛАСТЕНИ АРХИТЕКТИ И 
ОВЛАСТЕНИ ИНЖЕНЕРИ НА РЕПУБЛИКА 

СЕВЕРНА МАКЕДОНИЈА 
3823. 

Врз основа на член 109 став 1 алинеjа 7 од Законот 
за градење  („Службен весник на Република Македо-
нија“ брoj 130/2009, 124/2010, 18/2011, 36/2011, 
54/2011, 13/2012, 144/2012, 25/2013, 79/2013, 137/2013, 
163/2013, 27/2014, 28/2014, 42/2014, 115/2014, 
149/2014, 187/2014, 44/2015, 129/2015, 217/2015, 
226/2015, 30/2016, 31/2016, 39/2016, 71/2016, 132/2016, 
35/2018, 64/2018, 168/2018, „Службен весник на Репуб-
лика Северна Македонија“ брoj 244/2019, 18/2020, 
279/2020, 277/2022) и член 12 став 1 алинеjа 8 од Ста-
тутот на Комората на овластени архитекти и овластени 
инженери на Република Северна Македонија (во пона-
тамошен текст Комората), Собранието на Комората, на 
предлог од Управниот обор на Комората го донесе 
следниот 

 
Ц Е Н О В Н И К 

ЗА ИНЖЕНЕРСКИ УСЛУГИ (ЦЕНОВНИК ЗА  ВИ-
СИНАТА НА МИНИМАЛНИОТ НАДОМЕСТОК 
НА УСЛУГИТЕ НА ОВЛАСТЕНИТЕ АРХИТЕКТИ 
И ОВЛАСТЕНИТЕ ИНЖЕНЕРИ ВО ОБЛАСТA НА 

ВИСОКОГРАДБАТА) 
 

Член 1 
Со овој Ценовник се пропишува висината на мини-

малниот надомест за извршените архитектонски и ин-
женерски услуги од страна на овластените архитекти и 
овластените инженери, учесници во активностите, во 
обем предвиден со Законот за градење и подзаконските 
акти кои произлегуваат од него. 

Ценовникот се однесува на услугите кои ги напла-
ќаат физичките и правните лица, регистрирани за 
вршење на дејности за архитектонски и инженерски ус-
луги, како севкупен трошок за услугите на лиценцира-
ниот правен субјект, а се засметува врз основа на про-
сечна цена на изградба за m² и вкупна инвестициона 
градежна вредност како вреднот на градежни, гра-
дежно-занатските, инсталатерски работи и опрема, сог-
ласно расположивите податоци од Статистичкиот го-
дишник на Државниот завод за статистика на Републи-
ка Северна Македонија. 

 
Член 2 

Вредностите, предмет на овој Ценовник се изразени 
во денари, во нето износ и како процентуална вредност 
од инвестиционата градежна вредност. 

 
Член 3 

Висината на минималниот надоместокот за изврше-
ните инженерски услуги е дадена во табели како При-
лог 1 на овој Ценовник, а се изработени согласно Сис-
темот на класи на намени од Правилникот за урбанис-
тичко планирање кој ја дефинира градбата по класа на 
намена. 

Минималниот надомест за извршените инженерски 
услуги за метар квадратен, се однесуваат на бруто пов-
ршини. 

Во случај на верифицирана сложеност по определе-
на фаза или фази, процентуалната застапеност помеѓу 
фазите, вклучително и процентот за координација на 
проектот се подложни на промени со меѓусебен дого-
вор на учесниците. 

Делот од Ценовникот за Термотехничкиот проект, 
се однесува на стандардните системи за греење, ладење 
и вентилација. 

Делот од Ценовникот за Електротехничкиот проект, 
се однесува на стандардните електрични инсталации, 
не вклучувајки автоматизација. 

Член 4 
Надоместокот за консултантски услуги, изготвува-

ње на засебни архитектонски и инженерски мислења и 
анализи со архитектонска и инженерска тематика, кои 
не се составен дел од Прилог 1, се пресметува по рабо-
тен час со минималната нето цена која изнесува 
1.200,00 денари по час. 

 
Член 5 

Управниот одбор на Комората формира Комисија 
за спроведување на Ценовникот која ќе го надгледува 
неговото спроведување. Комисијата работи согласно 
постојните законски прописи и ингеренции, а по даде-
ни упатства од Управниот одбор на Комората. 

 
Член 6 

Непочитувањето на овој Ценовник, може да резул-
тира со одземање на овластувањето издадено од Комо-
рата, согласно законската, подзаконска регулатива и 
актите на Комората. 

 
Член 7 

Предлог за одземање на овластувањето поради 
непочитување на овој Ценовник, а согласно Законот за 
градење, се поднесува до Дисциплинската комисија во 
Комората, согласно Правилникот за дисциплинска по-
стапка во Комората. 

Решение за одземање на овластувањето, по основ на 
непочитување на Ценовник, а согласно Законот за гра-
дење, донесува Претседателот на Комората, базирано на 
одлука од Дисциплинската комисија на Комората. 

 
Член 8 

Тековно усогласување на Ценовникот согласно на 
промени од нормативна природа, промени на трошоците 
за живот и останати параметри, предлага Комисијата за 
спроведување на Ценовникот именувана од Управниот 
одбор на Комората, а измени во Ценовникот донесува 
Собранието на Комората, по претходно прибавена соглас-
ност од органот на државната управа надлежен за вршење 
на работите од областа на уредувањето на просторот. 

По исклучок на став (1) од овој член, покрај Коми-
сијата за спроведување на Ценовникот, тековно усогла-
сување на Ценовникот може да предложи Претседава-
чот на Собранието на Комората, Управниот одбор на 
Комората или една третина од вкупниот број делегати 
во Собранието на Комората. 

 
Член 9 

Мислења во врска со одредбите за Ценовникот дава 
Управниот одбор на Комората. 

Толкување на одредбите од Ценовникот врши Соб-
ранието на Комората, на барање од Управниот одбор 
на Комората или член на Собранието на Комората. 

 
Член 10 

Услугите утврдени во овој Ценовник ќе се пресме-
туваат и наплаќаат од физичките и правните лица, ре-
гистрирани за вршење на дејности за архитектонски и 
инженерски услуги, со процентуално намалување од 
25% на утврдениот минимален надоместок на услугите 
на овластените архитекти и овластените инженери во 
областа на високоградба се до 1.1.2025 година, а по 
1.1.2025 година наплатата ќе ја вршат во целост соглас-
но утврдените цени во овој Ценовник. 

 
Член 11 

Ценовникот за инженерските услуги стапува на си-
ла осмиот ден од денот на објавување во „Службен 
весник на Република Северна Македонија“.  

  

 
Бр. 03-330/7-1

Комора на овластени 
архитекти и овластени 

инженери, 
21 ноември 2022 година Претседател, 

Скопје м-р Кристина Радевски, с.р. 

